ՀԻՄՆԱՎՈՐՈՒՄ
«Հայաստանի Հանրապետության Սյունիքի մարզի  Ալվանք  գյուղական համայնքին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը
    ՀՀ պաշտպանության նախարարությունը  ՀՀ Սյունիքի մարզի Ալվանք համայնքում ունի համապատասխան տարածք, շենքեր և շինություններ (նախկին զինավան), որի հետագա օգտագործման անհրաժեշտությունը պաշտպանության նախարարության կարիքների համար վերացել է: Վերոհիշյալի վերաբերյալ ՀՀ պաշտպանության նախարարը գրությամբ տեղեկացրել է ՀՀ Սյունիքի մարզպետին:
   Ալվանք գյուղական համայնքը չունի արարողությունների անցկացման,  մարզական միջոցառումների ու մարզական պարապմունքների կազմակերպման համար համապատասխան շենքային պայմաններ: Նշված  խնդիրները բազմիցս բարձարացվել են համայնքի բնակիչների կողմից, սակայն լուծում չեն ստացել: Համայնքը հնարավորություն ունի սեփական միջոցներով վերակառուցել նշված շենքերը և օգտագործել համայնքային կարիքների համար:

	2. Առաջարկվող կարգավորման բնույթը
    Ալվանքի գյուղական համայնքում արարողությունների անցկացման,  մարզական միջոցառումների ու մարզական պարապմունքների կազմակերպման նպատակով «Հայաստանի Հանրապետության Սյունիքի մարզի  Ալվանք  գյուղական համայնքին գույք նվիրաբերելու մասին» Հայաստանի Հանրապետության կառավարության որոշման նախագիծ:	
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
	ՀՀ տարածքային կառավարման նախարարություն, ՀՀ պաշտպանության նախարարություն, ՀՀ Սյունիքի մարզպետարան:
	4. Ակնկալվող արդյունքը
Նշված տարածքը և շենքերը համայնքին հանձնվելու դեպքում համայնքը կունենա արարողությունների անցկացման,  մարզական միջոցառումների ու մարզական պարապմունքների կազմակերպման  հնարավորություն:

